
Seduta tal-31 ta' Mejju, 2012 

 
 

Citazzjoni Numru. 168/2011 
 
 
 

Kawza fil-lista:  50 
 
 

NY f’ isimha proprju,  
u bhala kuratrici ad litem ta’ binha minuri TY 

vs 
SZ,  

u Direttur tar-Registru Pubbliku 
 

 
Il-Qorti, 
 
Rat ir-rikors guramentat li permezz tieghu l-attrici 
ppremettiet:  li minn relazzjoni li hi kellha mal-konvenut 
SZ, twieled it-tifel Iydel fit-30 ta’ Jannar 2011;  li dan il-
konvenut qed jirrifjuta li jirrikonoxxi lit-tifel bhala ibnu;  li l-
attrici trid li l-istess konvenut jigi ndikat bhala l-missier 
naturali tat-tifel;  li pero’ hu fl-interess tat-tifel li hi jkollha l-
“kura u kustodja [setgha’ ta’ genitur]” esklussiva;  
ghalhekk qed titlob li din il-Qorti:  

1. Tiddikjara u tistabilixxi, prevja l-applikazzjoni tal-
Artiklu 100A kapitlu 16 fil-kaz ta’ kontestazzjoni, li l-intimat 
SZ huwa l-missier ta’ TY li twieled fit-30 ta’ Jannar 2011, 
Tal-Qroqq, Msida, Malta; 
 
2. Tawtorizza lil TY jadotta l-kunjom ta’ missieru kif 
stabbilit; 
 
3. Tordna li l-intimat Direttur Registru Pubbliku jaghmel 
il-bdil li hemm bzonn fic-certifikat tat-twelid numru 
progressiv 576/2011 biex fl-ispazju mholli ghal isem jew 
ismijiet li bih/bihom it-tarbija ghandha tigi msejha, flok 
‘unknown father’ jkun hemm: ‘Iydel Spiteri’, u ghal taghrif 
dwar missier it-tarbija jidhlu s-segwenti dettalji li johorgu 
mic-certifikat tat-twelid Dok. B, li huma bhala isem: ‘SZ’, 
bhala dokument tal-identita’: ‘0521885M’, bhala eta’: ‘25’, 
bhala post ta’ twelid: ‘Pieta’’, bhala residenza: ‘Zejtun’ u 
bhala isem ta’ missieru u dwar hux haj jew mejjet: 
‘Emanuel Spiteri (alive)’. 
 
4. Fil-kaz li tistabbilixxi l-paternita’ kif mitlub, takkorda l-
kura u l-kustodja (setgha ta’ genitur) ta’ TY 
esklussivament lill-esponenti, u taghti dawk il-
provvedimenti kollha li jidhrulha xierqa. 
 
Bl-ispejjez kontra l-intimat SZ imharrek minn issa in 
subizzjoni u b’ riserva ghal kwalunkwe azzjoni ohra 
naxxenti kontra l-intimat SZ inkluz ghal kontribuzzjoni 
ghall-manteniment tal-istess TY. 
 
Rat ir-risposta guramentata li biha d-Direttur tar-Registru 
Pubbliku, wara li eccepixxa eccezzjoni ta’ natura 
procedurali li eventwalment giet sorvolata bid-digriet 
moghti minn din il-Qorti fit-2 ta’ Novembru 2011, irrefera 
ghad-dispozizzjonijiet ta’ l-artikolu 100A tal-kapitlu 16; 
 
Rat ir-risposta guramentata li biha l-konvenut SZ 
eccepixxa li hu kien lest li jissottometti ruhu ghat-testijiet 
genetici, izda cahad li hu kien qed jirrifjuta li jirrikonoxxi lill-
minuri; 

Rat l-Avviz mahrug fil-Gazzetta tal-Gvern; 
 
Rat ir-rapport xjentifiku tad-DNA prezentat u mahluf mill-
awturi tieghu; 
 
Rat l-atti kollha tal-kawza; 
 
Rat li l-kawza thalliet ghas-sentenza fuq it-talbiet numri 
wiehed, tnejn u tlieta; 
 
Ikkunsidrat; 
 
Illi permezz tal-azzjoni odjerna l-attrici qiegha titlob 
dikjarazzjoni gudizzjali fis-sens li l-konvenut SZ huwa l-
missier naturali ta’ binha TY li twieled fit-30 ta’ Jannar 
2011 u li fuq l-att tat-twelid tieghu t-tifel gie ndikat bhala 
‘bin missier mhux maghruf’;  kif ukoll sabiex din il-Qorti 
tordna li l-attrici jkollha l-kura u kustodja esklussiva tat-
tifel. 
 
Illi mill-provi jirrizulta li l-attrici dahlet f’ relazzjoni 
esklussiva u stabbli mal-konvenut SZ,u minn Jannar 2010 
‘il quddiem il-partijiet bdew ikunu ntimi, bir-rizultat li fit-13 
ta’ Gunju 2010 l-attrici skopriet li kienet harget tqila.  
Inizjalment jidher li ma kienx hemm problemi bejn il-
partijiet, izda sussegwentement bdew jinqalghu l-problemi 
bir-rizutlat li r-relazzjoni ta’ bejniethom giet terminata.  Fit-
30 ta’ Jannar 2011 twieled t-tifel Iydel li, mill-provi jirrizulta 
li hu l-wild naturali u bijologiku tal-konvenut Roderick 
Sptieri. 
 
 
Illi r-rizultanzi tat-testijiet xjentifici jissufragaw it-tezi attrici 
fir-rigward. 
 
Illi mill-provi ma rrizultax ghaliex l-attrici rregistrat lit-tifel 
bhala ‘bin mhux maghruf’. 
 
Dan premess u kkunsidrat il-Qorti hija tal-fehema li l-
imsemmija talbiet huma gustifikati fil-fatt u fid-dritt u 
jimmeritaw li jigu milqugha. 

Ghal dawn il-motivi tiddecidi billi tilqa’ t-talbiet numri 
wiehed, tnejn u tlieta, u tiddikjara li l-konvenut SZ huwa l-
missier naturali u bijologiku tal-minuri;  u tordna d-debita 
korrezzjonijiet fl-att tat-twelid numru 576/2011 fit-termini 
tat-tielet talba; 
 
Tirrizerva li tipprovdi dwar ir-raba talba, wara l-partijiet 
ikunu segwew il-procedura tal-medjazzjoni skont il-ligi; 
 
L-ispejjez jithallsu mill-attrici proprio u mill-konvenut SZ 
konguntivament fi kwoti wgwali. 
 
 
 

< Sentenza Finali > 
 

---------------------------------TMIEM--------------------------------- 


